
Үлэм сыала:

1.Ньээм сибэккитэ дьиэ усулуобуйатыгар үүнэрин кэтээн көрүү.
2. Ханнык ыарыыларга туттулларын үөрэтии уонна бэйэ доруобуйатыгар 

     туhаныы.
Маннык соруктары туруоран vлэлээтим:

1. Сибэкки тас көрүңүн үөрэтии

2. Хайдах сиргэ үүнэрин быhаарыы
3. Суукка ханнык кэмигэр сибэккитэ арылларын кэтээн көрүү

Үлэбэр маннык ньымалары тутуннум:

- ньээм сибэкки туhунан кинигэлэртэн аа5ан биллим 

- эбэбиттэн, маамабыттан ыйыталастым.

- сибэккини хомуйан хас биирдиилэрин чинчийэн көрдүм, сиэмэ-

   лэрин хомуйан туспа сиргэ хатара уурдум

Ньээм, алтан төбө (одуванчик рогоносный – Taraxacum ceratophorum) – элбэх сыллаах от үүнээйи. Сэбирдэхтэрэ силиhин төрдүттэн тахсаллар. Умнаhа цилиндр курдук көңдөй, иhигэр үрүң симэhиннээх, хараңа5а умнаhа уhаан тахсар. Сибэккитэ корзинка курдук, сырдык саhархай. Сибэккитэ ситтэ5инэ астанар. Сиэмэлэрэ түү курдук кутуруктаахтар. Сайыны быhа үүнэр. Күhүн хойукка диэри сибэккилэнэр. Дьиэ тиэргэнигэр, хонууга таптаан үүнэр.

Мин бу сибэккини сиэмэнэн дьиэ усулуобуйатыгар үүннэрэн көрөргө быhаарынным. Ол курдук сибэкким сиэмэтин ыам ыйын 20 күнүгэр веранда5а сибэкки иhитигэр олордубутум. Кыра-кыралаан уу кута сылдьыбытым. Ууну наhаа эдбэ5и кутуллубат. Уонча хонон баран төрдө быган тахсыбыта. Онтон утуу-субуу сэбирдэхтэрэ тахсыталаан барбыттара. Алтыс сэбирдэх кэнниттэн 10см уhуннаах умнастан, бэс ыйын 16 күнүгэр сибэккитэ тахсыбыта. Быйыл сайын ардахтаах буолан  сибэккитэ эрдэ хагдарыйан хаалбыта. Сарсыарда күн көрдө5үнэ сибэккитэ арыллар, киэhэ сабыллан хаалар. Күнэ суох күңңэ сибэккитэ олох да арыллыбат. Ситтэ5инэ сибэккитэ түү буолан хаалар. Тиэргэннэ да үүммүт сибэккилэр эрдэ хагдарыйбыттара. Ньээм от сайыны быhа сибэккилэнэр. Сибэккитин сарсыарда, арда5а суох ыраас кvн үргүүр табыгастаах. Техника сылдьыбат сириттэн хомуйаллар. Эмтэнэргэ ньээм от силиhин, күhүн ото өлбүтүн кэннэ хомуйаллар. Ньээм от силиhэ аппетиты көтө5өргө, ас буhарар орган vлэтин тупсарарга, үөс туолбутун таhаарарга, сөтөлгө, хойуу хаайтарыытыгар туhаныллар.

Сайынны үлэм түмүгүнэн көрдөхпүнэ, дьиэ да усулуобуйатыгар ньээми үүннэриэххэ сөп эбит.

